
					এই পাতাটির মুদ্রণ সংশোধন করা প্রয়োজন। 
১২৮e ] श्रांधवैौजङ wo
命名
রাজা ইন্দ্রভূপ আহার করিবার সময় নিত্য বহুজনপরিবেষ্টিত হইয়া আহার করিতেন। অতি উপাদেয় সামগ্রী নানা দেশ হইতে সংগৃহীত হইত। কিন্তু পরিচারকগণ দেখিত, চূড়াধন বাবু সে সকল কিছুই স্পর্শ করিতেন না, বাছিয়া বাছিয়া কেবল অপকৃষ্ট সামগ্ৰী আহার করিতেন। আহারাস্তে ইন্দ্রভূপ পাশক্রীড়া করিতে ভাল বাসিতেন। চূড়াধন বাবু ভিন্ন আর কাহার তাহার সহিত ক্রীড়া করিবার অধিকার ছিল না। কিন্তু অমাত্যবর্গ সকলেই দেখিত যে, চূড়াধন বাবু নিত্য হারিতেন। ইন্দ্রভূপ হাসিয়া বলিতেন, "চুড়াধন অদ্যাপি খেলা শিখিতে , পারিল না ।” খ৫
একদিন ক্রীড়ার পরিচয় দেওয়ান মহাশয় শুনিয়া কিঞ্চিৎ বিমর্ষ হইলেন। অনেক পরে দীর্ঘ নিশ্বাস ত্যাগ করিয়া আপনা আপনি বলিলেন—“চুড়াধন বাবু একদিন জিতিবেন ।”
নিকটে একজন আত্মীয় বসিয়াছিলেন, জিজ্ঞাসা করিলেন, “কবে জিতিবেন ?” দেওয়ানজি কোন উত্তর করিলেন না । ক্ষণেক পরে আপন পুত্রকে ডাকিয় জিজ্ঞাসা করিলেন, “আমার অবৰ্ত্তমানে রাজাকে রুক্ষা করিতে পারিবে ?”
পুত্র । ভবিষ্যতে রাজার কি কোন লিপদ ঘটিবার সম্ভাবনা আছে ?
দেও। সম্পূর্ণ।
পুত্র। কি বিপদ ?
দেও। তাহা আমি এক্ষণে নিশ্চয় অনুভব করিতে পারি নাই। কিন্তু কে । বিপদ ঘটাইবে, বুঝিতে পারিতেছি।
পু। কে ? 證
দেও। চূড়াধন বাবু। পুত্র। ইচ্ছা পূর্বক ? দেও। ইচ্ছা পূৰ্ব্বক। রাজার অনিষ্ট ভিন্ন চূড়াধন বাবুর আর কোন ইচ্ছ এ জগতে নাই ।
পুত্র। চূড়াধন বাবু বড় সজ্জন বলিয়া ত বোধ হয়, সকলেই তাহার প্রশংসা করে ।
দেও। কিন্তু আমি তাহা করি না। যতদিন আমি জীবিত থাকিব, তত্ত দিন চূড়াধন বাবু কোন বিশেষ উদ্যোগ না করিতে পারেন। কিন্তু আমি আর কত দিন ? একে বৃদ্ধ, তাহাতে আবার নানা প্রকার পীড়াগ্রস্ত। তোমার নিমিত্ত কিছু সঞ্চয় করিতে পারি নাই, সঞ্চয়েরই বা প্রয়োজন কি ? আমি ষে রূপ কাটাইলাম

		 এই পাতা শেষ সম্পাদিত হয়েছে ০৯:০৩টার সময়, ২ মার্চ ২০২৩ তারিখে।

